
Forord

Høgskulen i Volda ønskjer at alle studentar skal ha eit likeverdig og godt studietilbod, også dei som treng særleg tilrettelegging av sin studiesituasjon på grunn av synleg eller usynleg funksjonshemming.

Regel 6, om utdanning, i FN sine standardregler for like muligheter for mennesker med funksjonshemming seier: 

"Statene bør anerkjenne prinsippet om at barn, unge og voksne med funksjonshemming har lik rett til grunnskoleopplæring, videregående opplæring og høyere utdanning i integrerte miljøer. De bør sørge for at slik utdanning er en integrert del i det vanlige utdanningssystemet."

Sentrale arbeidsprinsipp vil vere at funksjonshemma skal ha same høve, rettar og plikter som andre, og at dette skal skje gjennom praktisk og organisatorisk integrering. 

I St.meld. nr. 8 (1998-99) Om handlingsplan for funksjonshemma 1998-2001 vert alle høgre utdanningsinstitusjonar pålagde å utarbeide handlingsplan for studentar med funksjonshemming. Kyrkje-, utdannings- og forskingsdepartementet (KUF) skisserer følgjande retningslinjer for kva den skal innehalde: 

· institusjonen sine mål for arbeidet

· administrative tiltak for å nå målet

· bygningsmessige tiltak for å nå målet

· organisatoriske tiltak for å nå målet

Målet er å leggje til rette studiesituasjonen slik at ein så langt råd er kan vege opp for dei ulemper ei funksjonshemming fører med seg. Det er like viktig for studentar med funksjonshemming som for andre å kunne ta del i forelesingar, gruppemøte, kontakte forelesarar, gå i kantina, biblioteket, bokhandelen osb. 

Haldninga overfor studentar og tilsette med funksjonshemming vil i stor grad vere avgjerande for graden av integrasjon ved høgskulen. Tilrettelegging er difor ikkje berre eit spørsmål om bygningsmessige og fysiske tiltak, pedagogisk differensiering og organisatorisk og praktisk tilrettelegging under eksamen. Det er først og fremst eit spørsmål om haldningar og verdiar, om likeverd og menneskeverd. 

Høgskulen i Volda ønskjer å arbeide for å fremje positive haldningar og leggje til rette for integrasjon til beste for alle studentar og tilsette ved høgskulen. 

Handlingsplanen for studentar med funksjonshemming er underlagt Strategiplan for Høgskulen i Volda 2000 - 2003: Volda - eit naturleg førsteval, og må knytast til HVO sitt øvrige studiekvalitets-arbeid og bygnings- og driftsmessige planar.

Kva er funksjonshemming/kven er funksjonshemma ?
I Regjeringa sin handlingsplan for funksjonshemma 1990-1993 vart det gitt følgjande definisjon av ordet ”funksjonshemming”:

”Funksjonshemming er et misforhold mellom individets forutsetninger og miljøets krav til funksjon på områder som er vesentlige for etablering av selvstendighet og sosial tilværelse.”

Seinare i den same planen (s. 15) blir konsekvensane av ein slik definisjon utdjupa:

»Funksjonshemming er definert som et misforhold mellom individets forutsetninger og miljøets og samfunnets krav til funksjon som er vesentlige for etablering og opprettholdelse av selvstendighet og sosial tilværelse. Definisjonen er relasjonell, den beskriver samspillet mellom to størrelser: individet med sine forutsetninger og samfunnet som omgir individet.  Funksjonshemmedes mulighet for deltakelse og likestilling forutsetter at gapet mellom forventninger og krav gjøres mindre. Dette kan skje ved at den enkeltes funksjonshemming kompenseres gjennom individrettede tiltak av økonomisk, medisinsk, teknisk og praktisk art.  Det kan også skje ved at samfunnet endrer sine krav, gjennom å tilrettelegge omgivelsene på en slik måte at funksjonshemmede i minst mulig grad hindres i sin deltakelse.»

Funksjonshemma utgjer inga einsarta gruppe, verken i samfunnet eller ved høgskulen. Dei som tek til på eit studium, vil ofte vere blant dei mest ressurssterke. Utfordringane i studiesituasjonen vil likevel vere betydelege også for desse, mellom anna fordi det inneber tilpassing til nye omgjevnader og nye oppgåver. Ei målsetjing med handlingsplan for studentar med funksjonshemming må vere å gjere denne tilpassinga lettast mogleg.

Noko forenkla kan funksjonshemma delast inn i fem grupper:

· rørslehemming

· hørselshemming

· synshemming

· dysleksi (lese- og skrivevanskar)

· skjulte funksjonshemmingar (t.d. diabetes, allergi, kronisk sjukdom, psykiske lidingar)

Ei anna inndeling er relatert til funksjonsevna, som kan vere redusert når det gjeld

· rørsleevne (rørslehemma)

· evne til å orientere seg (orienteringshemma)

· toleranse overfor stoff i miljøet (miljøhemma, dvs. allergikarar og astmatikarar)

Kvar gruppe møter sine spesielle utfordringar og krev sine spesielle tiltak. Ein fellesnemnar for alle desse gruppene er likevel at ei betring av deira studiesituasjon krev ein høg grad av medvit i høgskulemiljøet. Denne handlingsplanen er også eit ledd i arbeidet med å skape eit slikt medvit. 

Funksjonshemming er ein tilstand av ei viss varigheit.  I dagens trygdesystem blir omgrepet ”uførhet” knytt til:

“En tilstand av langvarig alvorlig nedsettelse av funksjonsevnen

på grunn av sykdom, skade eller medfødt misdannelse”.

I særleg grad har lov om folketrygd spela ei viktig rolle for å sikre funksjonshemma eit verdig og sjølvstendig liv med høve til aktiv deltaking.  M.a. trygdeordningar for dei som fell utanfor arbeidsmarknaden, hjelpemiddel, opplæringstiltak, lese- og sekretærhjelp og bilstønad er viktige verkemiddel til den som på grunn av sjukdom, skade eller lyte har vesentleg og varig innskrenka alminneleg funksjonsevne. Jf. Folketrygdlova, paragraf 10-7. 

Barnehagelova er eit anna døme på kva som har spela ei viktig rolle for å sikre velferd for funksjonshemma. Lova gir m.a. born med funksjonshemmingar prioritet ved opptak og pålegg kommunane å gi spesialpedagogiske tilbod.

1. 
OPPTAK

Funksjonshemma kan søkje om spesiell vurdering når dei har særleg sterke grunnar for å be om det og/eller når det er tilhøve som ein kan gå ut frå gjer at eksamensresultata ikkje gir eit riktig bilete av søkjaren sine kvalifikasjonar. Søkjaren må dokumentere at karakterane er dårlegare enn han normalt vil vere god for, på grunn av funksjonshemminga.

Vurderinga av søknad om opptak til grunnstudium utanom poengreglane ligg i dag på

kvar enkelt høgskule. Samordna opptak sender normalt ut svara ved hovudopptaket 25. juli. 

Søknadsfrist for å søkje om særskilt vurdering er 1. mars. 

Førehandsløfte om opptak kan verte vurdert når søkjar oppfyller opptakskrava og til dømes treng særskilt tilrettelegging på studiestaden.

Opptak til påbyggingsstudium vert handsama i fellesadministrasjonen ved HVO.

Opptakskomité

For å kvalitetssikre opptaksarbeidet fagleg og sikre rettstryggleiken har HVO avdelingsvise opptakskomitéar som har ansvar for opptaket. Opptaksansvarleg førebur sakene.

Oppstart av studieåret

For å sikre at kvar enkelt student skal få best mogleg start på studietida, er det viktig at høgskulen vert tidleg klar over kva funksjonshemmingar og behov for tilrettelegging ein student har. Høgskulen har plikt til å informere om korleis studenten skal gå fram for å få dei tilretteleggingane som trengst, og hjelpe praktisk så langt som råd. Studenten sjølv har ansvar for å leggje fram sine behov for tilrettelegging, og høgskulen kan ikkje forplikte seg overfor studentar som ikkje informerer om kva behov dei har. Eventuelle tilretteleggingar vil då i alle høve ikkje vere klare ved studiestart. 

Tiltak:

· Høgskulen vil leggje ansvar hos ein sentral person i administrasjonen for koordinering av tilrettelegging for studentar med funksjonshemming. Nye studentar skal i velkomstbrev/ informasjonsbrev frå høgskulen og Studentsamskipnaden for Sunnmøre få informasjon om kven som kan få tilrettelegging, korleis vi kan tilretteleggje og kven som er kontaktperson sentralt og ved avdelingane.

· Høgskulen vil syte for at nødvendig informasjon, t.d. om tilrettelegging av eksamen, også er tilgjengeleg ved studiestart. Informasjonen skal normalt finnast som oppslag, informasjonsfoldar og på internett.

Ansvar: 
Fellesadministrasjon og avdelingsadministrasjonane 

2. 
FYSISK TILGJENGE VED HØGSKULEN

Status
Høgskulen i Volda er i dag geografisk spreidd på 13 hus. Kvar av dei fire avdelingane held til i kvar sitt ”store” hus, ALU i Henrik Kaarstad-huset, AHF i Berte Kanutte-huset, ASF i Hans Strøm-huset og AMF i Ivar Aasen-huset.

Lokala som høgskulen leiger, er definert som offentleg lokale/bygning der det i byggjeforskriftene vert stilt strenge krav om tilgjengelegheit for funksjonshemma. Krava  gjeld heisar, handikaptoalett og rullestolramper med definert helningsvinkel. Dersom desse krava ikkje er oppfylte, vil byggjeprosjekta ikkje verte godkjende. Det er derfor ikkje naudsynt for HVO å  lage eigne reglar ved nybygging.

Dessverre er dei fleste bygningane som HVO brukar, bygde under tidlegare krav, og stettar derfor ikkje dagens krav. Og sjølv i det nyaste huset, Berte Kanutte-huset, er det ein del løysingar som ikkje er optimale.

Ombyggingar er ofte initierte av behov i avdelingane, og det er viktig at desse tidleg i prosessen tek omsyn til studentar med funksjonshemming.

Mål: 
Lokala som Høgskulen i Volda leiger, skal vere godt tilrettelagde for studentar med funksjonshemming.

Tiltak: 
· Dersom det vert teke inn studentar med funksjonshemming ved høgskulen, som har behov utover det som allereie er løyst i eksisterande bygningsmasse, skal dei bygningsmessige tilpassingane ordnast så snart som praktisk og økonomisk mogleg.

Ansvar:
HVO drift 

· Høgskulen skal avsetje 5 % av løyvinga til vedlikehald under post 45 øyremerka funksjonshemma sine behov. Ettersom HVO leiger omtrent alle lokale, vert dette likevel eit lite beløp.

· Evakuering

Studentar med funksjonshemming har same plikt og rett som alle andre til å forlate bygningar og rom ved ei eventuell evakuering.

Kommentar:

· I instruksen for brann og evakuering skal det innarbeidast eigne rutinar for funksjonshemma, der ordinære rutinar ikkje kan brukast. 

· Dei brannansvarlege har ansvar for at alle kjem seg ut av bygningane ved ei evakuering. 

· Dersom ein sterkt hørselshemma har fast arbeidsplass og delvis oppheld seg åleine der, bør det installerast visuell varsling for brannalarm. 

· Ved brannøvingar skal funksjonshemma unntaksvis kunne varslast på førehand. 

      Ansvar: 

      Brannvernleiar og HVO sine brannansvarlege 

· Høgskulen skal årleg fylgje opp behovet for eigna parkeringsplassar for funksjonshemma.

Ansvar:
HVO drift i samråd med avdelingane

· Høgskulen skal sjekke tilgjenge til bygningane med ein årleg runde.

Kommentar:

· Automatiske døropnarar på ytterdører skal prioriterast ved oppussing.  

· Skilting i husa skal vurderast.

· Ramper for rullestolbrukarar skal sjekkast med tanke på forbetring, og behov for nye ramper skal vurderast.

· Utearealet skal synfarast med tanke på å lette tilgang for studentar med funksjonshemming, både rullestolbrukarar og blinde/svaksynte. 

· Hindringar og gjenstandar som er til hinder eller kan medføre skade, skal vurderast med tanke på fjerning, omplassering.

Ansvar:
Utleigar og HVO drift i samråd med avdelingane 

· Høgskulen skal føre løpande tilsyn med tilgjenge til bygningane, fellesareal, undervisningsrom, laboratorium, bibliotek osv.

Kommentarar:

· Det skal vurderast om lyset i gangar, auditorium og undervisningsrom er godt nok.

· Framkomelegheit for rullestol og synshemma skal vurderast fortløpande.  T.d. skal det vurderast om planter og oppslagstavler er bra plassert.

· Ved oppussing skal bruk av fargar vurderast for å lette orienteringa.

· Det skal vurderast om heisane er lette å opne for rullestolbrukarar og om funksjonshemma kan bruke knappepanelet.

· Inneklima, reinhald m.m. skal vurderast med vekt på behova til astmatikarar og allergikarar.

· Høgskulen skal følgje opp og utbetre mangelfull merking av dører, heisar og trapper. 

· Vurdere akustiske forhold og lysforhold.

· Ordne opplegg for bruk av tekniske hjelpemiddel, tilkopling til data, leselamper, anna nødvendig utstyr der det er mogleg.

· Vurdere behov for tilrettelagde lesesalplassar, behov for ekstra lys, lette tilgjenge for rullestolbrukarar m.m.

· Biblioteket må tilpassast rullestolbrukarar, og biblioteket vurderer om det bør kjøpast inn lese-TV, stor terminalskjerm etc. 

· Det bør vere mogleg å reservere lett tilgjengelege lesesalplassar for funksjonshemma.

· Tilgjengelegheit for funksjonshemma i laboratorium skal vurderast med tanke på utbetringar.

Ansvar: 
Utleigar, HVO drift, avdelingane og biblioteket 

3. 
TILRETTELEGGING UNDER STUDIET 

Tilrettelegging av undervisning og undervisningsopplegg

Mål: 

a) Høgskulen i Volda har som mål å leggje til rette for at alle studenter skal få likeverdige studieforhold, så langt det er fysisk, økonomisk og praktisk mogleg.

b) Det skal lagast ein eigen informasjonsfoldar for funksjonshemma.

I denne går det fram korleis saksgangen generelt skal vere i saker som gjeld tilrettelegging for studentar med funksjonshemming. 

Ansvar og rutinar for gjennomføring:

· Studenten skal melde sitt behov til høgskulen. Det vert formidla kontakt med den avdelinga han/ho har fått plass ved og som får eit særleg ansvar for oppfølging gjennom studiet. Høgskulen kan ikkje forplikte seg overfor studentar som ikkje informerer om kva behov dei har. Eventuelle tilretteleggingar vil då i alle høve ikkje vere klare ved studiestart. 

· Avdelingane har ansvar for å registrere/kartleggje behov, og melde desse til andre einingar det vedkjem.

· Avdelingane skal også vere kontaktorgan til eksterne samarbeidspartar.

· IT-drift og drift skal ha oversikt og ansvar for tilgjengeleg utstyr, samt vedlikehald og  nyskaffing.

· Biblioteket står for utlån av lydbøker, punktbøker, forstørra tekst, elektronisk tekst o.l. og formidlar kontakt og undersøkjer tilgang til nødvendig utstyr.

· Avdelingane kan etter behov samarbeide med SfS/HVO si sosialfaglege rådgjevingsteneste.

Tiltak:

· Det skal leggjast vekt på å utforme brukarvenlege undervisningsrom.

Kommentar:

Dersom den funksjonshemma sine behov krev utforming av lokalitetar og utstyr utover eksisterande standard, skal den enkelte avdelinga vurdere og melde behov til fellesnivået. I slike tilfelle skal det også kunne samarbeidast med Hjelpemiddelsentralen.

· Pedagogisk tilrettelegging:
Kommentarar:

· Undervisningspersonalet, bibliotekpersonalet, og eventuelt andre faggrupper skal gjerast kjende med dei vanskar studentar med ulike funksjonshemmingar møter i undervisninga, og korleis dei kan overvinnast.

· Det skal leggjast vekt på å utvikle og å ta i bruk gode og strukturerte undervisningsformer.

· Det skal leggjast til rette for at studenter kan ta notatar frå forelesingar, t.d. ved opptak på kassett, ved å få kopiar av forelesar sine notatar og/eller transparentar, ved PC-bruk etc.

· Faglærarane skal ha informasjon om studentar med funksjonshemming som treng tilrettelagde opplegg.

· Når det vert avtala undervisning med eksterne forelesarar, må den som inngår desse avtalane gjere merksam på om det i studentgruppa er studenter som har behov for tilrettelegging. 

Ansvar: 

Administrasjon, fag-/studieansvarleg, faglærar

· Praksisperiodar:

Studentar i profesjonsutdanningar der praksis er en obligatorisk del av studiet, må gjennomføre og bestå dei ulike praksisperiodane for å kunne fullføre utdanningsprogrammet:

· Studentar med funksjonshemmingar kan søkje om å få fortrinn ved val av praksisplass med tanke på kor godt praksisstaden høver med omsyn til tilrettelegging, nærleik og tilgjenge frå bustad o.a.

· Trong for tilrettelegging skal meldast til ansvarleg for praksis i avdelinga, som tek dette opp med praksisstaden. Forholda skal leggjast til rette så langt det er mogleg i forhold til det som er praksisperioden sine studiekrav og krav til å vere til stades under praksis.

Ansvar:
HVO sine avdelingar ved praksisansvarleg

· Tilrettelegging under eksamen

· Høgskulen i Volda kan gi særordningar for kandidatar som har fysiske eller psykiske vanskar med å gjennomføre eksamen på vanleg måte. Dette vert regulert av Forskrift om eksamen ved Høgskulen i Volda (Eksamensforskrifta), § 10.

· Regelverket skal vere lett tilgjengeleg på høgskulen sine web-sider, i studiehandboka og i annan skriftleg studieinformasjon skal ein informere om at desse rettane finst.

Mål: 
Særordninga skal kompensere for dei ulempene den enkelte si funksjonshemming fører med seg, samtidig som ein i størst mogleg grad skal sjå til at kandidatane vert prøvde likt.

Tiltak: 

Studentar som søkjer om det innan gjeldande fristar, skal få dei tilretteleggingane som tener dei best.

Kommentarar knytt til eksamensavvikling:

- Studentane må sjølve, på eige søknadsskjema, søkje om særordning innan fristen. Skjema får du i studieadministrasjonen sin ekspedisjon i første etasje i Berte Kanutte-huset.

- Frist for søknad er den same som oppmeldingsfristen, og vert offentleggjort i studiehandboka og ved administrative oppslag.

- Informasjon om prosedyre for søknad, krav til dokumentasjon og frist går fram av Eksamensforskrifta §10, som ein finn i studiehandboka og på internett. 

- Søknad om særordning vert handsama administrativt, men kan påklagast til styret si klagenemnd. Informasjon om klagerett er tilgjengeleg for dei som ynskjer å klage.
- Avdelingane/institutta bør få melding om studentar med særskilde problem, slik at ein kan ta nødvendig omsyn til deira problem allereie ved oppsetjing av eksamensoppgåvene. 
Ansvar:
Eksamenskontoret har ansvar for oppfølging og gjennomføring av eksamensavvikling for studentar med funksjonshemming.

· Tilrettelegging av velferdstilbod under studietida

Det er Studentsamskipnaden for Sunnmøre (SfS) som er studentane sin lovfesta velferdsorganisasjon, og som, saman med høgskulen, har ansvar for å tilretteleggje eit best mogleg heilskapleg læringsmiljø for alle studentar.

Mål: 
Alle studentar ved HVO skal ha eit likeverdig velferdstilbod. Studentsamskipnaden vil arbeide for at studentar med funksjonshemming får eit godt sosialt studentliv.

Tiltak og kommentarar:

· SfS skal kunne tilby tilpassa bustader/hyblar for funksjonshemma.

· Tilgjenge i uteareala ved studentbustadene skal ha ei universell utforming.

· SfS kan bistå studentar med hjelp ved privat hybelformidling.

· Tilgjenge for studentar med funksjonshemming til studenthus skal prioriterast.

· Studentsamskipnaden skal ha ein kontaktperson som kan bistå med hjelp og tilrettelegging.

Nokre utfyllande merknader:

Delar av Studentsamskipnaden si verksemd vert driven i høgskulen sine lokale. Tilrettelegging av funksjonshemma sine behov framgår av denne handlingsplanen og vert ivaretatt gjennom høgskulen sitt arbeid på området.

I tillegg har SfS gjennom Stiftelsen Studentheimane i Volda eigne bustader. Nokre av bustadene er tilrettelagde for rullestolbrukarar. I nokre av hyblane er det valt material som er gunstige for allergikarar.

Uteareala har universell utforming.

Det er studentkro i Volda i leigde lokale. Studentkroa er tilrettelagt for rullestolbrukarar. Det vert planlagt nytt studenthus. I desse planane er det viktig at tilgjenge for funksjonshemma vert vektlagt.

4.
KONTAKTPERSON/-AR FOR STUDENTAR MED FUNKSJONSHEMMING

I sin handlingsplan for funksjonshemma 1998 – 2002 har KUF med som eitt av tiltaka:

”Tiltak: Ved alle utdanningsinstitusjonar skal det peikast ut ein fast kontaktperson som gir informasjon om korleis lærestaden og studium er tilrettelagde for ulike grupper funksjonshemma studentar.”

Høgskulen i Volda er organisert i fire avdelingar med stor grad av sjølvstyre. Avdelingane har i stor utstrekning ansvar for heile utdanningar og studieløp. Dei har ansvaret for den daglege oppfølginga av studentane og har i fleire høve eigne undervisnings-/spesialrom.

I tillegg til ein kontaktperson i høgskulen sin studieadministrasjon ser vi det difor tenleg å oppnemne ein kontaktperson ved kvar av avdelingsadministrasjonane. Desse skal ha si oppgåve særleg knytt til oppfølging av studentane i studietida og deira behov i den daglege studiesituasjonen. 

Tiltak:

· Høgskulen peikar ut ein person i studieadministrasjonen som skal vere høgskulen sin kontaktperson i saker som gjeld studentar med funksjonshemming.

· Kvar avdeling peikar ut ein person som skal vere avdelinga sin kontaktperson for studentar med behov for tilrettelegging.

· Høgskulen sin sentrale kontaktperson kallar kontaktpersonane saman til fellesmøte for samordning av praksis og utveksling av erfaringar, kunnskap og innsikt.

VEDLEGG 1

Oversikt over høgskulen sine kontaktpersonar, inkl. SfS:

	Avdeling
	Kontaktperson

Namn
	Telefon,

E-post:

	Sentraladministrasjonen
	
	70 07 5x xx

E-post: n.n@hivolda.no

	Avdeling for humanistiske fag
	
	70 07 5x xx

E-post: n.n@hivolda.no

	Avdeling for lærarutdanning
	
	70 07 5x xx

E-post: n.n@hivolda.no

	Avdeling for mediefag
	
	70 07 5x xx

E-post: n.n@hivolda.no

	Avdeling for samfunnsfag
	
	70 07 5x xx

E-post: n.n@hivolda.no

	SfS, Studentsamskipnaden
	
	70 07 5x xx

E-post: n.n@hivolda.no


HØGSKULEN I VOLDA

Postboks 500, N-6101 Volda




Telefon 70 07 50 00




IKKJE OFFENTLEG
Eg søkjer med dette om spesiell tilrettelegging av eksamen:

[image: image5.wmf]Namn:

[image: image6.wmf]Adresse: 

[image: image7.wmf]Telefon:

Grunngjeving for søknaden og dokumentasjon av evt. funksjonshemming (t.d. legeattest, uttale frå sakkunnig skal leggjast ved):



Tilrettelegging:

· Forlenga tid


· Møbel

· Eige rom






· Tekniske hjelpemiddel

· Datautstyr

Tilleggsopplysningar:

  


Eksamenar:
Fyll ut fag, dato og lokale (dersom kjent):

	Fag
	Dato
	Eksamenslokale

	
	
	

	
	
	

	
	
	

	
	
	

	
	
	

	
	
	


Til bruk for høgskulen sin sakshandsamar. Søknaden er handsama med følgjande resultat (sjå eventuelt vedlegg):



Dato:



Underskrift og stempel:

[image: image3.wmf]
Send søknaden til:

Høgskulen i Volda

Postboks 500

6101  VOLDA
HØGSKULEN I VOLDA

Postboks 500, N-6101 Volda



Telefon 70 07 50 00




IKKJE OFFENTLEG




SØKNAD OM ARBEIDS-/LESESALPLASS FOR STUDENTAR MED FUNKSJONSHEMMING

VÅR / HAUST 20......

Namn:


Adresse:


Telefon:


Fag/studium:


Avdeling:

  

Ynskje om plassering:

  

Dersom du har arbeids-/lesesalplass for funksjonshemma dette semester, oppgi stad:

Grunngjeving for søknaden (funksjonshemming, behov osv.) og dokumentasjon av funksjonshemming (t.d. legeattest, uttale frå sakkunnig skal leggjast ved):

Treng du spesielle hjelpemiddel på arbeids-/lesesalplass og kven er desse utlånt av:

Trong for anna tilrettelegging på arbeids-/lesesalplass:

Dato:



Underskrift og stempel:
    


Send søknaden til:

Høgskulen i Volda

Postboks 500

6101  VOLDA
VEDLEGG 3
Døme på tiltak knytt til ulike funksjonshemmingar

Her følgjer ei kort oversikt med døme på kva som kan verte opplevd som vanskeleg i ein undervisningssituasjon for så vel student som forelesar og framlegg til korleis studiesituasjonen kan betrast.

Studentar med synshemming:

Skriftleg materiale:

Pensumlister og oversikt over forelesingar må gjerast kjent for studenten så tidleg som mogleg. Det vil gjere det enklare for studenten å få naudsynt fagstoff innlese i tide. Om denne informasjonen er tilgjengeleg i elektronisk form, bør studenten få dette på diskett, slik at det kan lesast ved hjelp av forstørringsprogram, punktleseskrift eller syntetisk tale. Tekstmateriale som t.d. lysark som skal nyttast i forelesingar, bør om mogleg leverast ut i papirutgåve og eventuelt forstørrast før undervisningsstart.

Forelesingar:

Undervisningspersonalet bør ta kontakt med studenten, for å avklare kva tilpassingsbehov studenten har. Studenten kan t.d. ynskje å bli gjort kjend med kvar det er ledig plass i lokalet.

Ved bruk av tavle er det viktig med gode kontrastar, og at forelesar skriv ryddig. Forelesar bør òg seie kva som vert skrive på tavla, samt kva ein peikar på eller viser til ! Det er viktig å vere beskrivande, og unngå tilvisande ord som "her", "der” og  ”slik”. 

Tavlebelysning kan for mange vere ein fordel. Alle undervisningsrom ved HVO har tavlebelysning. HVO har òg to stk. tavlekamera ved Avdeling for lærarutdanning.

Lydbasert innhaldsformidling kan lette innlæring av stoffet. Opptak av forelesingar kan vere til hjelp i studenten sin læringsprosess, og bør leggjast til rette for dersom studenten ynskjer det. 

Notat:

Studenten kan ikkje krevje å få notat frå forelesingar, men forelesar må med utgangspunkt i vurdering av kvar einskild student sin situasjon vurdere kva studenten bør få utlevert av materiale for å lette læringssituasjonen. Kopi av dyktige studentar sine notat kan vere ei god erstatning. Studenten kan ha krav på lese- og sekretærhjelp, og bør ved behov søkje om dette. Studenten kan få gratis kopieringskort.

Bibliotek:
Bibliotekarane kan gi informasjon og rettleiing til studentar med synshemming. Studentane kan ved behov få innvilga ein lenger låneperiode for bøker som ikkje omfattar pensumlitteratur. Biblioteket kan bistå ved kopiering av bøker og tidsskrift.

Lesesal:
Biblioteket kan bistå med å skaffe tilpassa, eventuelt fast lesesalplass.

Førarhund:
Dersom studenten har førarhund, er den eit hjelpemiddel for studenten. Førarhundar er gitt dispensasjon frå § 20 i hygieneforskrift ”for produksjon og frambud m.v. av næringsmidler”, og har soleis rett til å vere med i kantiner, matbutikkar o.s.b.. Dersom studentar i klassa er allergiske for hundar, må dette avklarast, slik at ivaretaking av alle partar vert mogleg (evnt. ved bytting av grupper eller liknande).

Eksamen:
Studentar med funksjonshemmingar kan få tilrettelagt eksamen i tråd med eksamensforskriftene og høgskulen sine retningslinjer for særordningar. Dette er eksamensansvarleg sitt ansvar.

Studenten må sjølv søkje eksamenskontoret om særordningar innan fastsett frist.

Generell informasjon:
Studentar med synshemming kan ha vanskar med å få med seg meldingar på informasjonstavler. Oppslag eller anna papirbasert informasjon bør difor i tillegg verte gitt munnleg. Meir omfattande informasjon bør kunne utleverast på diskett.

Studentar med hørselshemming:
Teleslyngeanlegg:
Det er installert teleslyngeanlegg i store auditorium i Berte Kanutte-huset. Teleslyngeanlegget skal fungere automatisk når forelesar slår på mikrofon eller anna AV-utstyr.

Forelesingar:
Undervisninga bør så sant det er mogleg gå føre seg i auditorium med teleslyngeanlegg. Studenten må kunne ha blikk-kontakt, og ikkje verte blinda av sjenerande lys. Mange vil føretrekkje å sitje langt framme i rommet. Det er viktig at forelesar snakkar tydeleg og i roleg tempo. Snakk med ansiktet vendt mot studentane. Forelesar må òg vere flink til å gjenta spørsmål frå medstudentar. 

Døvetolk:
Mange studentar med sterk hørselshemming vil ha med seg tolk. Det er viktig at tolken får ei god plassering i rommet, for å kunne gjere eit godt fagleg arbeid i samspel med studenten. Studenten bør ha ein plass langt framme i rommet. 

Både tolken og studenten kan ha ønskje om å førebu seg i forkant av forelesingane. Dersom det er mogleg, er det ynskjeleg med kopi av lysark på førehand både til tolk og student. Ein døvetolk har behov for same lærebøker som studenten, og avdelingane har ansvar for å skaffe pensumbøker til tolk.

Notat:
Tolkesituasjonen er svært krevjande både for student og tolk. Studenten får ikkje tatt notat undervegs, og har behov for kopi av manus eller notat. Studenten kan ikkje krevje å få notat frå forelesingar, men forelesar må med utgangspunkt i vurdering av kvar einskild student sin situasjon vurdere kva studenten bør få utlevert av materiale for å lette læringssituasjonen.

Kopi av dyktige medstudentar sine notat er ei brukbar erstatning. Studenten kan få gratis kopikort.

Utan døvetolk:
Studentar med sterk hørselshemming kombinerer ofte munnavlesing, bruk av høyreapparat og FM-utstyr. Høgskulen har montert teleslynge på store auditorium i Berte Kanutte-huset.

Eksamen:
Studentar med funksjonshemmingar kan få tilrettelagt eksamen i tråd med eksamensforskriftene og høgskulen sine retningslinjer for særordningar. Dette er eksamensansvarleg sitt ansvar.

Studenten må sjølv søkje eksamenskontoret om særordningar innan fastsett frist.

Generell informasjon:
Det er viktig å leggje vekt på god kommunikasjon mellom student, lærarar og administrasjon. Det er ofte enkelt å gjere justeringar som gir ein betre læringssituasjon for studenten. Høgskulen bør vurdere å installere ein teksttelefon for hørselshemma – eventuelt ein mobil teksttelefon som kan disponerast ved dei ulike avdelingane som til ei kvar tid har studentar med hørselshemming.

Studentar med rørslehemming:
Personleg assistent:
Studentar med behov for personleg og praktisk bistand under studia, kan søkje heimkommunen om personleg assistanse etter Lov om sosiale tjenester kap. 4.

Forflytting:
Det bør i undervisningsplanlegginga takast omsyn til at studentar med forflyttingsvanskar ofte brukar lenger tid enn andre på å forflytte seg frå ein forelesingsstad til ein annan. Planleggings- og undervisningspersonell må i tillegg forsikre seg om at lokala er lett tilgjengelege. Det er høgskulen som primært er ansvarleg for at studiestaden er tilgjengeleg for studenten.

Auditorium:
Nokre studentar kan ha behov for tilpassa plass i einskilde auditorium og klasserom, noko som er høgskulen sitt ansvar. Det er viktig at meldingar om slike tilpassingsbehov når fram til timeplanleggjar/studierettleiarar, slik at høvet til og grad av tilrettelegging kan vurderast. 

Notat:

Nokre studentar kan ha vanskar med å ta notatar under forelesingane. Studenten kan ikkje krevje å få notat frå forelesingar, men forelesar må med utgangspunkt i vurdering av kvar einskild student sin situasjon vurdere kva studenten bør få utlevert av materiale for å lette læringssituasjonen.

Kopi av dyktige medstudentar sine notat er ei brukbar erstatning. Det bør gjevast løyve til bruk av bærbar PC eller diktafon.

Eksamen:
Studentar med funksjonshemmingar kan få tilrettelagt eksamen i tråd med eksamensforskriftene og høgskulen sine reglar for særordningar. Dette er eksamenskontoret sitt ansvar. Studenten må sjølv søkje eksamenskontoret innan fastsett frist.

Lesesal:
Biblioteket skal kunne tilby studentar med rørslehemming ein tilpassa fast plass på lesesalen, eventuelt spesialtilpassa stolar.

Generell informasjon:
Nokre studentar med rørslehemming kan ha tilleggsvanskar, som fører til lenger fråvær frå studia. I samarbeid med studenten og andre involverte bør høgskulen finne gode løysingar utan at dei faglege krava vert sette til side.

Studentar med dysleksi:
Generell informasjon:
Alle med lese- og skrivevanskar vil ha sine individuelle og personlege opplevingar frå lese- og skrivesituasjonar. Det vil igjen verke inn på korleis dei sjølve nærmar seg problema. I Norge reknar ein med at om lag 1 % av studentane i høgare utdanning har dysleksi. Mange av desse vil kunne gjere seg nytte av lydbasert innhaldsformidling i arbeidet med innlæring av pensum. 

Hvis studenten ber om det, bør det leggjast til rette for opptak av forelesingar på kassett, då dette kan vere til stor hjelp i studenten sin læringsprosess. Mange dyslektikarar har i tillegg god nytte av å bruke PC (gjerne med rettefunksjonar) ved skriving/redigering av forelesingsnotat.

Framandspråklege studentar kan òg ha til dels store lese- og skriveproblem. Mange av dei vil kunne ha nytte av same pedagogiske hjelpemiddel som studentar med dysleksi. 

Eksamen:
Studentar med funksjonshemmingar kan få tilrettelagt eksamen i tråd med eksamensforskriftene og høgskulen sine reglar for særordningar. Dette er eksamenskontoret sitt ansvar. Studenten må sjølv søkje eksamenskontoret innan fastsett frist.

Studentar med skjulte funksjonshemmingar:
Generell informasjon:
Studentar kan òg ha funksjonshemmingar som ikkje er synlege. Studenten bør sjølv gi melding om kva følgjer tilstanden kan ha i forhold til studiesituasjonen. Mange lidingar kan vere diffuse, og studenten kan kvie seg for å snakke om korleis dei har det. Det kan i stor grad variere i kva omfang studentane vil be om hjelp, sjølv med tilsynelatande same type og grad av funksjonshemming. Årsakene til dette kan vere mange, då vi alle har ulike livssituasjonar og erfaringar. Det er viktig at kvar student blir sett i relasjon til eigen situasjon.

Eksamen:
Studentar med funksjonshemmingar kan få tilrettelagt eksamen i tråd med eksamensforskriftene og høgskulen sine reglar for særordningar. Dette er eksamenskontoret sitt ansvar. Studenten må sjølv søkje eksamenskontoret innan fastsett frist.

VEDLEGG 4

VEDLEGG 5

Oversikt over viktige adresser for studentar ved HVO

Norges Lyd- og Blindeskriftsbibliotek – studentbiblioteket

Postboks 5834 Majorstua,    0308 Oslo

tlf.: 22 06 88 00

For å få innvilga produksjonsretten til innlesing av lydbøker frå Norsk Lyd- og Blindeskriftsbibliotek må følgjande dokumentasjon skaffast:

· legeattest fra øyelege (skal ikkje vere meir enn eitt år gamal)

· stadfesting frå HVO

· studentar har uavkorta lånetid fram til eventuell eksamen

Norges Blindeforbund

Besøksadresse: Sporveisgt. 10, 0354 Oslo  /  Postadresse: Pb. 5900 Majorstua, 0308 Oslo

Tlf: 23 21 50 00

e-post: post@blindeforbundet.no
Norges Handikapforbunds Ungdom (rettar for rørslehemma)

Besøksadresse: Galleri Oslo, Schweigaardsgt. 12

Postadresse: Pb. 9217 Grønland, 0134 Oslo

Tlf: 22 17 02 55

Fax: 22 17 61 77

e-post: nhf@nhf.no
internettside: http://www.nhf.no/
Synshemmede Studenter og Høyere utdannedes forening (SSHF)

Dette er ei interessepolitisk forening av synshemma som er under eller har tatt høgare utdanning.

Pb. 5911 Majorstua,

0308 Oslo

E-postliste som er open for alle interesserte: sshf@list.sv.uit.no
Ein kan og ta kontakt med styret via e-post: sshf-styre@list.sv.uit.no
SSHF si internettside har adresse: http://home.eunet.no/~rjernsle/sshf/
Funksjonshemmedes Fellesorganisasjon (FFO)

Er paraplyorganisasjon for organisasjonar av funksjonshemma og kronisk sjuke, og er organisert i alle fylke.

Postboks 4568 Nydalen

Telefon: 22 79 91 00

0404 Oslo


Fax: 22 79 91 98

FFO sine nye informasjonssider: http://www.funkalfa.net  /   FFO sine heimesider: http://www.ffo.no
Sjå ellers Info@ffo.no
FFO sitt Fylkeskontor i Sør – Trøndelag har adr.: Fjordgt. 25, 7413 Trondheim   ffo.sor-trondelag@c2i.net
FFO Møre og Romsdal

Fjordgata 2,


telefon: 71 25 55 00

6413 Molde


fax: 71 25 55 30

ffom@moldenett.no
Dysleksiforbundet i Norge

P.b. 8731 Youngstorget,  0028 Oslo

tlf.: 22 33 42 75

Informasjon om dysleksi kan ein og finne på Dysnett; ein møteplass om lese-, skrive- og matematikkvanskar: http://www.dysnett.org/
Min nye hverdag – gratis informasjonsbulletin utgitt av Sosial- og helsedepartementet

Telefon: 22 24 85 63   /   fax: 22 24 27 66

Hørselshemma sine internettsider:  http://www-lu.hive.no/hearing/index.html
Dette er eit internettprosjekt som har som formål å samle tilgjengelege ressursar vedrørande hørselshemma i Norge. Her finst det og peikarar til ei rekkje internasjonale web-sider som omhandlar det meste som finst om hørselshemma.

Norges Døveforbund

Postboks 6850 St. Olavsplass,   0130 Oslo

Tlf.: 23 35 35 00

Teksttelefon: 22 42 06 91

http://www.norges-doveforbund.no/info.html
Døves Forlag A/S

P.b. 3171 Årstad,   5829 Bergen

Tlf.: 55 20 77 88

Teksttelefon: 55 29 31 25

Døves Tidsskrift: tids@online.no
Hjelpemiddelsentralen i Møre og Romsdal

Besøksadresse: Åsehaugen 1,     Postadresse: Pb. 7055, Spjelkavik,   6022 Ålesund

Teksttelefon: 70 17 22 00 / fax. 70 17 22 01

Tolketjenesten: teksttelefon 70 14 81 03

Hørselområde: teksttelefon 70 17 22 00 

Bilettelefon: 70 14 73 53

e-post: hms.moreogromsdal@trygdeetaten.no
Volda trygdekontor

Stormyra 2,  (Rådhuset)

Tlf. 70 05 80 70 / fax. 70 05 80 71

Pedagogisk – psykologisk teneste for Volda og Ørsta (PPT)

Hamnegata 20, 6100 Volda

Tlf.: 70 05 89 80   /   fax.: 70 05 89 81 

e-post:   pptvolda@online.no
HVO – IT-avdelinga v/ ansvarleg Stig Flåskjer 

Kontor Berte Kanutte-huset, 3. etasje

Tlf: 5167  /    e-postadresse: sf@hivolda.no
Orakeltenesta

· brukarstøtteteneste innan IT for alle studentar ved HVO. Ope måndag til fredag. 

· e-post: orakel@student.hivolda.no
· mobil: 90 74 73 33

Studieadministrasjonen, Berte Kanutte-huset, 1. etg: 


5018

Biblioteket, skranke: 






5060

Studentrådgjevar: lettbygget kontor nr. 34: 



5188

Studentsamskipnaden for Sunnmøre, Berte Kanutte-huset, 1. etg.: 
5240

Driftsavdelinga, Berte Kanutte-huset, 3. etg.: 



5125

Rådgjevingstenesta for studentar


ved Høgskulen i Volda



































Nokon å prate med ?


Økonomiske eller sosiale problem ?


Problem med studieprogresjon ?


Einsam i studentmiljøet ?








Rådgjevingstenesta for studentar


Er eit gratis tilbod til alle studentar ved Høgskulen i Volda. I løpet av studietida kan du kome opp i situasjonar som det kan vere vanskeleg å finne ut av på eiga hand. Til studentrådgjevar kan du komme med alle slags spørsmål og problemstillingar, og få hjelp til å finne fram til ulike personar og funksjonar ved høgskulen og i lokalsamfunnet. 





Ta kontakt !





Ann – Iren Høgalmen


Tlf. 70 07 51 88


Mob. 99 23 79 80


e-post: � HYPERLINK mailto:aih@hivolda.no ��aih@hivolda.no�

